MTIHANI WA KANDA YA BUKAKA
102/3
KISWAHILI
KARATASI YA 3 (FASIHI)
MUDA: SAA 2½

JINA………………………………………………………………………………………… SAHIHI………………………. NAMBARI YA USAJILI………………………………
Cheti cha Kuhitimu Kisomo cha Sekondari (KCSE)
MAAGIZO
a) Andika jina lako na nambari yako ya mtihani katika nafasi ulizoachiwa hapo juu.
b) Tia sahihi yako kisha uandike tarehe ya mtihani katika nafasi ulizoachiwa hapo juu.
c) c) Jibu maswali manne pekee.
d) Swali la kwanza ni la lazima.
e) Maswali hayo mengine matatu yachaguliwe kutoka sehemu nne zilizobaki yaani; Riwaya, Tamtilia, Hadithi fupi na Fasihi Simulizi.
f) Usijibu maswali mawili kutoka sehemu moja.
g) Majibu yote lazima yaandikwe kwa lugha ya Kiswahili.


KWA MATUMIZI YA MTAHINI PEKEE

	SWALI
	UPEO
	ALAMA

	1
	20
	

	2
	20
	

	3
	20
	

	4
	20
	

	JUMLA
	80

SEHEMU YA A: USHAIRI : LAZIMA
Soma shairi lifuatalo kisha ujibu maswali:
Binadamu hatosheki, ni kiumbe chenye zani, kweli mja hapendeki, Kwa kweli haaminiki, hila ameficha ndani, la wazi ni unafiki Ukweliwe haafiki, njama zake zi moyoni, usimwone ni rafiki
Mtu kuwa na tamaa, akitaka kiso chake, ni hatari kama nyoka,


Wengine watakuua, wakiona una pesa, hata zikiwa kidogo, Hizo kwao ni maua, hupupiwa zikatesa, wakazifuata nyago, Hadi kwenye wako ua, pasipo hata kupesa, wala kukupa kisogo, Mtu kuwa na tamaa, akitaka kiso chake, ni hatari kama nyoka

Pindi kinunua kitu, hafurahi Shaitani, bali tajawa chukizo, Mtu kiwa mtukutu, tanuna mtimani, kwalo lako tekelezo, Tamko lake ‘Subutu’ Kuondoa tumaini, na kukuulia wazo,
Mtu kuwa na tamaa, akitaka kiso chake, ni hatari kama nyoka,


Aliye na taraghani, taabu kuishi naye, kazi yake kujidai, Takusema faraghani, asosema kiwa naye, kupendeza maadui, Hana faida nyumbani,ni mtu akuchimbaye, mradi usitumai, Mtu kuwa na tamaa, akitaka kiso chake, ni hatari kama nyoka,

Kwa hakika ni balaa, kumkirimu mchawi, aliyejaa uchoyo, Bahati ina hadaa, kukupa alo sadawi, aibatili rohoyo,
Mipangoyo kwake jaa, na nia ya ustawi, huwiza kuvunja kaninyo, Mtu kuwa na tamaa, akitaka kiso chake, ni hatari kama nyoka.

Ninacho changu kilio, ninalia sanasana, kinyesi nimetupiwa, Ningetoa azimio, lakini uwezo sina, kwa matatizo kuambiwa, Ama nitumie mbio, fuadini ninanena, akilini nazuiwa,
Mtu kuwa na tamaa, akitaka kiso chake, ni hatari kama nyoka.

MASWALI:
a) Lipe shairi hili anwani mwafaka	(alama1)
b) Fafanua mambo manne ambayo nafsineni analalamikia	(alama4)
c) Ainisha shairi hili kwa kuzingatia vigezo vifuatavyo:	(alama3)
(i) Idadi ya vipande katika kila mshororo
(ii) Mpangilio wa vina katika kila ubeti
(iii) Idadi ya mishororo katika kila ubeti
d) Andika ubeti wa nne katika lugha nathari	(alama3)
e) Bainisha tamathali mbili za usemi zilizotumiwa katika shairi hili (alama2)
f) Huku ukitoa mifano, onyesha mbinu mbili alizotumia mshairi kutosheleza mahitaji ya kiarudhi	(alama2)
g) Andika aina mbili za urudiaji zilizotumiwa katika shairi hili	(alama2)
h) Fafanua muundo wa ubeti wa tano	(alama3)


SEHEMU YA B:
TAMTHILIA T.M Arege: Bembea ya Maisha Jibu swali la 2 au la 3.
2. “Hayo ni ya kale ... na ya kale hayanuki. Wengi hawafuati tena mila hizo. Walimwengu sasa wanavaa sare moja.”
a) Eleza muktadha wa dondoo hili.	(alama4)
b) Fafanua tamathali mbili za usemi zilizotumika katika dondoo hili. (alama2)
c) Eleza sifa za mzungumzaji wa kauli hii.	(alama5)
d) Jadili maudhui ya utamaduni kama yanavyojitokeza katika Tamthilia nzima. (alama9)
3. “...Hebu fikiri! umepata ajali mbaya. Inakuacha mahututi. Anapita mtu katika gari lake. Kwa Imani anaguswa. Anakufanyia mpango wa Flying Doctors, ndege inafika inakupeleka hospitali. Mwenyewe huyo anakulipia kila kitu! Mtu huyo atakosaje kuwa zawadi kwako?”
a) Eleza muktadha wa dondoo hili. (al.4)
b) Tambua umuhimu wa mbinu zozote mbili za lugha zilizotumiwa katika dondoo hili. (al.4)
c) Eleza umuhimu wa anayerejelewa katika dondoo hili. (al.4)
d) Kwa kutoa hoja zozote nane kutoka kwa tamthilia nzima. Eleza ukweli wa kauli, ‘mtu huyo atakosaje kuwa zawadi kwako?’(al.8)

SEHEMU C: Hadithi Fupi – Mapambazuko ya Machweo Jibu swali la 4 au 5
4. (a) Mzimu wa kipwerere-Yussuf Shoka
“Siku iliyofuata, majira ya magharibi pevu, nilifika pale mzimuni. Kama ilivyo ada yangu, nilivaa guo jeupe lililonifunika gubigubi kama maiti. nikaangalia huku na huko, sikuona mtu. Hapo nikasogea karibu zaidi na ule mzimu. Nilipofika nikauimba ule wimbo wote.
Nilipomaliza tu nikajitoma kichakani mle bila hofu wala kimeme…nilichokiona humo, sikuamini macho yangu! Mle ndani ya mzimu mlikuwa na makanda na makasha ya tumbaku, unga wa kilevi na bangi kwenye marobota. Kulikuwa na mapipa ya chang'aa na tembo ya mnazi. Humo pia, mlikuwa na kitanda cha besera kilichotandikwa vizuri. Juu ya kitanda hicho, palitupiwatupiwa asumini na maua ya mlangilangi..”
a) Eleza aina za taswira katika kifungu hiki (alama 4)

b) Ukirejelea hadithi ya" Mzimu wa Kipwerere," Fafanua jinsi imani katika mambo ya kichawi yamejikita katika jamii.	(al 6)
c) Katika hadithi ya Msiba wa kujitakia na D.W.Lutomia athari za uteuzi mbaya wa viongozi zinaoenkana wazi. Zitambue. (alama 10)



SABINA-Winnie Nyaruri
5. “Mike! Mike! Mike! Njoo! Nilijua utafanya vyema mwanangu…”
(a) Tambua na ueleze toni ya dondoo hili.  (alama 2)
(b) Changanua mtindo katika dondoo hili.  (alama 2)
(c) Eleza sifa nne za msemaji wa dondoo hili. (alama 4)
(d) Eleza mbinu mbili ulizozitumia kutambua sifa za msemaji wa dondoo hili.
(alama 4)
(e) Tambua na ufafanue madhila yanayomsakama mhusika mkuu katika hadithi hii ya “Sabina”. (alama 8)

SEHEMU YA D: NGUU ZA JADI-CLARA MOMANYI
Jibu swali la 6 au 7
6. Soma dondoo lifuatalo kisha ujibu maswali;
‘au amekuja hapa kwa sababu za kibiashara. Kifo cha panzi furaha ya kunguru ati. Mnajua anakiwanda cha sharubati? Kesho mtamuona ameagiza vinywaji mbalimbali viletwe hapa muuziwe. Huenda hata akafungua kijiduka uchwara hapa.’
a) Weka maneno haya kwenye muktadha wake. (alama 4)
b) Kwa kutumia mifano minne, jadili mtindo wa dondoo hili. (Alama 8)
c) Tathmini umuhimu wa mandhari ya dondoo hili. (Alama 8)

7. ‘Mwanamke ni mhusika mkuu katika kuibomoa jamii yake.’ Jadili. (Al20)

SEHEMU E : FASIHI SIMULIZI
8. Niaje wazungu wanaweza kutunza vitu vikajaa kwenye friji. Yani nimeweka soda mbili tu kweye friji lakini akili haitulii hadi nizinywe. Niko sebuleni nazunguka tu. Najaribu kuwaza vitu vingine lakini wapi akili inaniambia ‘My friend, kunywa soda.’
a) Bainisha kipera cha utungo huu  (alama2)
b) Utanzu wa kipera hiki huweza kuchukua nafasi muhimu katika fasihi simulizi. Thibitisha kwa kurejelea hoja zozote sita	(alama6)
c) Ufanisi wa uwasilishaji wa utanzu huu unategemea fanani. Tetea kauli hii. (alama6)
d) Ni changamoto zipi zinaweza kumkabili mwanafasihi mtafiti nyanjani?   (alama6)
